
Ս. ԳԵՂԱՐԴԱ ՎԱՆՔԻ ՄՇԱԿՈՒԹԱՅԻՆ ԿՅԱՆՔԸ*

ԺԲ դարի վերջերի և Ժ Գ  դարի սկզբների 
վիմական ե պատմական հիշատակարաննե
րը հոգևոր կյանքի և շինարարական մի նոր 
արշալույս են ավետում Հայաստանի համար: 

Զաքարյւսն իշխանների 25-ամյա (մոտա
վորապես 1196— 1219 թթ.) (տես Հայ  ժողո- 
վըրդի պատմութ. III, Երևան, 1976,  էջ 5 3 3 —  
538) հայրենասիրական համառ պայքարի 
շնորհիվ, հնարավոր եղավ սելջուկներից ա- 
զատւսգրել Հյուսիսային Հայաստանի արևել
յան, մասամբ և կենտրոնական նահանգ
ները'  Գուգարքը,  Ուտիքը, Սյունիքը և Ար
ցախը: Ազատագրված հողերում ոչ միայն 
վերականգնվեց Հայկական վարչական իշ
խանությունն ու քաղաքական կյանքը,  այլև 
բարենպաստ վիճակ ստեղծվեց հայ մշա
կույթի զարգացման համար: Հայ  նախարա
րական տները' Զաքարյանները,  Պռոշյան
ները, Օրբելյտնները, ազնիվ մրցակցությամբ 
աշխատում էին գերազանցել  միմյանց, մշա
կութային, հոգևոր և շինարարական կյանքի 
վերազարթոնքի գործում: Հենց  այդ ազնիվ 
մրցակցության արդյունքը հանդիսացավ 
միջնադարյան Հայաստանի նշանավոր մի 
շարք վանական համալիրների կառուցումը: 
Ձեր հիշողության մեջ թարմացնելու համար, 
հիշեմ դրւսնցից մի քանիսը'  Հսւռիճա վանքը'

*  Սույն դասա|տւսութ|ունը ընթերցվել է վերջերս 

Վեհարանում, միաբանական հերթական հավաքույթի 
ընթացքում:

կառուցված 1201 թ., Գոշավանքը'  1200—
1203 թթ., Մակարավանքը'  1204 թ., Ամաղուի 
Նորավանքը'  1205 թ., Սանահնի Ամենա
փրկիչ եկեղեցու գավիթը'  1211 թ., Հաղպա- 
տի Ս. Նշան եկեղեցու գավիթը'  1216 թ., 
նույն վանքի ժամատունը'  1257 թ., Հովհան- 
նու վանքը'  1216— 1221 թթ., Կեչառիսի Կա
թուղիկե եկեղեցին'  1244 թ., և, վերջապես, 
դարի ճւսրտտրապհ տակ ան-շին արաբական
մտքի աչքի ընկնող նվաճումներից մեկը 
հանդիսացող Այրից կամ Գեղարդա վանքը'  
1215— 1288 թթ., որը իր նշանավոր ժայռա
փոր տաճարներով դասվում է հայ ճարտա
րապետության ամենանշանակալից ստեղ
ծագործությունների շարքը:

ԺԳ  դարում այնքան վ1առավոր ու հիա
սքանչ վանական համալիրներ ու եկեղեցի
ներ են կառուցվել Հայաստանում,  որ առիթ 
է տվել հայկական միջնադարյան ճարտա
րապետության մեծագույն մասնագետ Թորոս 
Թորամանյսւնին այդ շրջանը հայ ճարտարա
պետության վերածնության շրջան համարե
լու (Թ. Թորամանյւսն, Հայկական ճարտա
րապետությունը, Երևան, 1948,  հա. Բ, էջ 
109) :

Որպես կանոն վանական այդ կառույցնե
րին կից միջնադարում ստեղծվում էին նաև 
վարդապետություններ,  որոնք այնքան բարե
հաջող կերպով լուծում էին հայոց աշխարհի 
ուսումնատենչ երիտասարդների կրթության 
մեծ գործը:  Ժ Գ  դարում և' Հայաստանում,  
և' Հայաստանից դուրս, հեռավոր Կիլիկիա-

յոււք, բացի այս վարդապետարաններից բաց
վում էին նաև շատ դպրոցներ:

Հայ մատենագրության Էջերում հիշատա
կարաններ կան այդ դպրոցների տիպի ու 
բնույթի մասին: Այդ որոշ տիսյի դպրոցները 
կոչվում Էին առանձնական դպրոցներ,  ի- 
մաստնոց տներ, տուն դպրանոցներ և ՛այլն: 
Այդ դպրոցներում սովորեցնում Էին տարրա
կան գրագիտություն,  երգեցողություն և թվա
բանություն:  Սրանք համարվում Էին ցածր
տիպի դպրոցներ:  Երկրորդ տիպի դպրոց
ները կոչվում Էին հասարակական կամ ժո
ղովրդական դպրոցներ:  Նման դպրոցներ 
գոյություն ունեին քաղաքներում և ավաննե
րում: Այս դպրոցները ունեին աշխարհիկ 
բնույթ: Այսպիսի դպրոցներ կային Անիում, 
Կարսում, Երղնկայում, Վանում,  Սանահնում 
և այլ քաղաքներում և քաղաքատիպ ավան
ներում: Նշված դպրոցներից  բացի լայն 
տարածում ունեին նաև վանական դպրոց
ները, որոնք գործում Էին խոշոր վանքերին 
կից և բսւժանված են եղել երկու կարգի՝ 
տարրական և բարձրագույն:  Առաջինում ու
սուցանում Էին գրագիտություն,  թվա՛բանու
թյուն, քրիստոնեական և <այոց  պատմու
թյուն, երաժշտություն և այլն: Բարձրագույն 
վանական դպրոցներում կամ վարդապետա
րաններում, որոնք հաճախ կոչվում Էին նաև 
համալսարաններ,  դասավանդվում Էին բազ
մապիսի առարկաներ՝  ճարտասանություն,  
քերականություն,  փիլիսոփայություն, .աստ
վածաբանություն,  երաժշտություն,  տրամա
բանություն,  նկարչություն, գրչության ար
վեստ (գեղագրություն) :

Զաքսւրյան իշխանների օրոք Հայաստա
նում վանական վարդապետների թվին Էին 
պատկանում Սանահնի,  Հաղպատի,  Տաթևի,  
Հաղարծնի,  Նոր  Գետիկի,  Գլաձորի, Խորա
նաշատի, Խորվիրապի,  Կեչսւռուքի, Գլաձորի 
և Գեղարդա վանքի վարդապետարանները,  
որտեղ դասավանդում Էին հայտնի գիտնա
կան վարդապետներ,  որոնց նվիրված աշխա
տանքի շնորհիվ Էլ միջնադարյան մեր վան
քերը դարձան գիտության կաճառներ,  որ
տեղից հավատքի լույսի հետ միասին հայոց 
մանուկներին Էր ճամբվում նաև գիտության 
լույսը: Անվիճելի փաստ Է, որ միջնադարյան 
հայ մշակույթի զարգացման ու պահպանման 
միակ ապաստարանները եղել են մեր մե
նաստանները,  որտեղ հարյուրավոր ni հա
զարավոր անանուն և համեստ վանականներ 
խոնավ ու ցուրտ խուցերում, բանաստեղծի 
բառերով ասած՝ «Մի նշխսղւով, մի կում ջը- 
րով»,  կանթեղի ու ճրագի պլպլացող, աչքի 
լույսը մաշող լույսի տակ ստեղծել  են իրենց 
մտքի ու հոգու արգասիքը հանդիսացող 
հոգևոր անմահ արժեքները,  ձեռագիր մատ

յանների ձևով ժառանգություն թողել ապա
գա հայ սերունդներին:  Փառք  ու պատիվ
Հայաստանյայց մեր Ս. Եկեղեցուն, որը ի 
պահանջել հարկին, հայ ժողովրդի անցյալի 
անփառունակ, պետականությունից զուրկ վի
ճակը հաշվի առնելով, իր ուսերին առավ նաև 
մեր ժողովրդի կրթության ու լուսավորության 
դժվարին գործը:  Այդ իսկ պատճառով միջնա
դարյան հավատքի մեր տները շատ հաճախ 
դարձան նաև մշակույթի և դպրության կենտ
րոններ:

Մեղ հասած շուրջ 25 հազար հայերեն ձե
ռագիր մատյանները հիմնականում գրվել, ըն
դօրինակվել,  նկարազարդվել  ու կազմվել են 
միջնադարյան Հայաստանի ավելի քան հա
զար վանքերում ու եկեղեցիներում:  Դրանցից 
խոշորագույն կենտրոններում ծունդ են առել 
ու մշակվել նաև հայ մատենագրության ու ար
վեստի որոշ ճյուղեր: Ուրիշ հարց Է, որ շատ 
գրչակենտրոններից քիչ  ժառանգություն,  նույ
նիսկ տեղեկություն չի հասել մեղ: Ում ծանոթ 
Է հայ ժողովրդի պատմական դառն,  դժխեմ 
ճակատագիրը,  նւս հեշտությամբ կհասկանա 
այդ: Նվաճողների հերթափոխվող արշա
վանքները,  դաժանությամբ իրար գերազան
ցող նրանց վայրագությունները, որոնք հայ 
ժողովրդի մարմինն սպանելուց առաջ, 
փորձում Էին նաև հոգին ոչնչացնել,  հսկա
յական հոգևոր հարստություն ջնջեցին Հ ա 
յաստան աշխարհի երեսից:  Բացառություն
չէր կարող լինել Այրիվանքը,  Հայաստանի 
հնագույն և հեղինակավոր վանքերից մեկը: 
Այն, որ համարվում էր «Սկիզբն ու Մայրն 
վանորայից» ... հաստատյալ ի Սուրբ Լու- 
սավորչեն (302— 3 2 5 ) ,  ուր հանգստացել  էր 
նաև Ներսես Մեծ կաթողիկոսը (353— 3 7 3 ) ,  
որը եղել էր նույնպես «Կացուրդ Սրբոյն Ի- 
սահակայ» (387 — 4 3 6 ) ,  նշանավոր այս վան
քի ավելի քան հազարամյա մշակութային 
կյանքը հարսւտևել է հարյուրամյա ընդհա
տումներով:

Ս. Գեղարդա վանքի մշակութային կյանքի 
հնագույն վկայությունը ութերորդ դարից ե 
գալիս և կապվում ե Այրիվանքի միաբան, 
երաժիշտ ու իմաստասեր Գրիգոր Գռզիկ 
վարդապետի գործունեության հետ:

Գիտնական ֊երաժիշտ նշանավոր այս վա
նականը ապրել ու ստեղծագործել  է է  
դարի վերջերում և C ՈաՐԻ սկզբներում:  Մխի
թար վրդ. Այրիվանեցին Սաեփանոս Սյունե- 
ցու վկայաբանության մեջ Գրիգոր Գռզիկ 
վարդապետի մասին գրում է. «Ել  էր ընկեր 
սորա (խոսքը Ստեվւանոս Սյունեցոլ մասին 
է) ի նմին քաղսւքէ ոմն Գրիգոր անուն ի 
սուրբ ուխտ էն Այրի վւսնուց, որ է հիմնւսրկ- 
եւսլ ի Սուրբ Գրիգորէ. . . » :  Երկուսն էլ՝ Ստե- 
փանոս Սյունեցին և Գրիգոր Գռզիկ վարդւս-

պետը, «սւռաջադէմք ի գիտութեան գրոց են 
յարուեստս երսւժշտականութեան: Ուսան
ւլամենայն սահմանս փիլիսոփայութեան ի ֊  
մաստնոց արտաքնոց և քաջատեղեակ եղեն 
աստուածաշունչ մեկնողաց»:  Ուսումնառու
թյան նպատակներով Գրիգոր Գռղիկ վար
դապետը մեկնել է Աթենք, ծանոթացել փի
լիսոփայության հին ու նոր մեկնություննե
րին, բայց հիմնականում մասնագիտացել  
երաժշտության մեջ: Կոստանդնուպոլսում ե-
ղած ժամանակ նա ծանոթացել ու շփվել ե 
ժամանակի բյուգանդական հայտնի բւսնւսս- 
տեղծ-երաժիշտների, այդ թվում նաև Գերմա- 
նոս Պատրրարքի հետ: Չնայած Գրիգոր
Գռզիկ վարդապետը մասնագիտությամբ ե- 
րաժիշտ էր, բայց դա չխանգարեց,  որ նա 
մեծ հաջողությամբ հունարենից հայերեն 
թարգմանի Դիոնեսիոս Արիսպագացու,  Նե-  
մեսոսի, Գրիգոր Նյուսացոլ աշխատություն
ները: Գեղարդա վանք վերադառնալով,  Գրի
գոր Գռղիկ վարդապետը ծավալում է մանկա
վարժական և ստեղծագործական բեղուն գոր
ծունեություն: Նրան է վերագրվում գիշերա
յին ժամու և ճրագալույցի որոշ երգերի եղա
նակավորումը: Նրան լավ ծանոթ է եղել նաև 
այդ ժամանակ մեծ հեղինակություն վայելող, 
արևելյան քրիստոնեական երգարվեստի խո
շոր գործիչներից մեկի' Ռոմանոս Երգեցողի 
անունով Հայաստանում տարածված սաղմո
սատիպ (վանկային) եղանակները:  Գրիգոր 
Գռղիկ վարդապետը ժամանակակիցների 
համար եղել է մեծ հեղինակություն և ճա
նաչվել նաև որպես հրաշագործ:

Գեղարդա վանքի համար Ը դարից հետո 
շուրջ չորսհարյուրամյա մշակութային ամո- 
լության մի ժամանակահատված է սկսվում, 
որը համընկնում է արաբական ու սելջուկյան 
աշխարհակոբծան արշավանքներին ու տի
րապետությանը: Հայ  վանականությունը
ընդհանրապես և Գեղարդա վանքի միաբա
նությունը մասնավորապես այդ շրջանում 
քաղաքական անբարենպաստ պայմանների 
պատճառով ժամանակ ու հնարավորություն 
չունեցան նախկին շրջանում սկսված լուսա
վորական ու մտավոր մեծ շարժումը շարու
նակելու: Այդ շրջանից մեղ են հասել չնչին 
գրական գործեր, որոնց հեղինակները կամ 
գրիչները մեծ զոհողության, նույնիսկ ի դին 
իրենց սեփական կյանքի, կարողացել են 
մտավոր աւ1այության այդ շրջանը լցնել գը- 
րած կամ արտադրած մատյաններով,  մի 
կերպ վառ պահելով լուսավորույյյան ու մշւս- 
կույյժի հանգչող ջահը:

Ս. Գեղարդա վանքում վերակենդանության 
դրական նշաններ են զգացվում Ժ՜Բ դարից 
հետո; Աղվպնից Ստեփանոս կաթողիկոսի 
անունով մի արձանագրության մեջ, որը

գտնվում է Աստվածածնի տաճարում, վերա
բերվում է 1181 թ., հիշատակվում է, որ նա' 
Ստեվւանոս Աղվանից կաթողիկոսը, հաս
տատվելով Ս. Գեղարդա վանքում որպես 
միաբան, վանքի մատենադարանին է նվի
րում մի քանի հայերեն ձեռագրեր:

Գեղարդա վանքից մեղ հասած առաջին 
ձեռագիրը 1190 թվականից է'  Տոնապատ
ճառ (տես Մատենադարան,  ձեռ. J\r= 3 7 9 5 ) ,  
որը գրվել է Փիլիպպոս քահանայի ձեռքով: 
Գրիչը հիշատակարանի մեջ հայտնում է. 
«Տսաապանաւք ել պանդխաութեամբ գրեցի 
զսա ի սբ. ժողովարանիս Այրիվանից»:  Այս 
ձեռագիրը իր ժամանակին ուսումնասիրու
թյան առարկա է դարձել Գարեգին վրդ. 
Հովսեվւյանի կողմից (հետագայում'  կթդ. 
Անթիլիասի), որի մասին մեծանուն գիտնա
կանը ասում է. «Իբ րև  մեկը հնագույն տո
նապատճառներից,  արժանի է ուշադրության»: 

Մեղ հասած Գեղարդա վանքի այդ շրջանի 
մատնանշված ամենահին ձեռագիրը գալիս 
է հաստատելու,  թե Այրիվանքը սելջուկյան 
արշավանքներից հետո միայն, ԺԲ զարի 
կեսերից, կենդանության նշաններ է ցույց 
տալիս: Նշված ձեռագիրը հետաքրքիր է նաև 
իր գրչությամբ, ինչպես նաև պահպանված 
իր կազմով, որը դրվագված է հյուսածո զար
դերով:  Այս ամենը հաստատում են, որ նույ
նիսկ մտավոր ամոլության ու քաղւսքակս ւ՛ 
դժբախտ այդ ժամանակներում գրչության 
արվեստը իր ամբողջության մեջ Գեղարդա 
վանքում բարձր մակարդակ ուներ:

ԺԳ  դարում, երբ Զաքարյսւն իշխանների 
նախաձեռնությամբ և նյութական զոհողու
թյամբ կառուցվում էին Ս. Գեղարդա վանքի 
գլխավոր կաթուղիկեն ու գավիթը, կանգնեց
վում էին բազմաթիվ խաչքարեր,  այդ շրջա
նում Գեղարդա վանքը ժամանակակիցների 
աչքում վայելում էր հսկայական հեղինակու
թյուն: Վանքի միաբանության խոսքը,  ինչպես 
վկայում է Կիրակոս վրդ. Գանձակեցիև (ԺԳ 
դ ա ր ) , նշանւսկոտյուն ուներ մեր Եկեղեցու 
վերաբերյալ ընդհանուր խնդիրներում:  Գըժ- 
բախտաբւսր այս շրջանից Գեղարդա վան
քից մեզ է հասել ընդամենը միայն մեկ ձե
ռագիր Ավետարան'  դրված 1217 թ,, որը հա
մարվում է Արևելյան Հայաստանի գրչության 
ու մանրանկարչության արժեքավոր մնա
ցորդներից մեկը: Գրիչն ե վանքի միաբան
ներից Աբեյը, նկարազարդողը'  Սարգիսր 
(տես Մատենադարան,  ձեռ. .N» 4509 ) : Ձե
ռագիրը թղ|5)]ւս է, բոլորդրով գրված:  Գսւրե- 
գին վրդ. Հովսեփյանը,  վերլուծելով այս ձե
ռագրի նկարազարդումները,  եկել է այն եզ
րակացության,  որ ինչպես նկարների,  այն
պես էլ ղայւդերի արվեստը զուտ արևելյան 
են, տարբեր կիլիկյան և բյուզւսնդական ման-

բանկա ոխությունից, որոնք ավելի մեծ աղերս 
ունեն հայկական հին ավանդությունների 
հետ:

Մշակութային զարգացման պատմության 
տեսակետից Գեղարդա վանքի համար մի 
նոր ու վաաավոր շրջան է սկսվում Ժ Գ  դա
րի կեսերից, երբ վանքն անցնում է Պռոշ
յան իշխանների հովանու տակ: Վանքում 
ստեղծվում է բազմամարդ միաբանություն, 
որի շարքերից դուրս են գալիս Հովհաննես 
և Մխիթար Այրիվսւնեցիների նման հռչակա
վոր գիտնական վարդապետներ, որոնք 
պատվավոր տեղ ունեն ոչ միայն մեր Եկե
ղեցու մեծանուն վարդապետների շարքում, 
այլ նաև իրենց հեղինակավոր դիրքն ու 
տեղը հայոց միջնադարյան մշակույթի Պառ
նասում: Այս շրջանում Ս. Գեղարդա վ ա ն է? 
հռչակավոր միաբանությունը իր գնահատելի 
մասնակցությանն է բերում ժամանակի գրա- 
կան-գեղարվեստական և հոգևոր կյանքին, 
որով և վանքը դարձել է իրավամբ' «տուն 
հ ալ ատ ո յ Հայ ա ս տ ան ե այ ց »  :

Հովհաննես Դառնեցի վարդապետը ծնըն- 
դով Գառնի ավանից էր: ժա մ ա նա կա կի ց
ների համար նա սուրբ մարդու հռչակ էր 
վայելում, և ճանաչում էին նրան որպես դի
տական մեծ հեղինակություն: Կիրւսկոս Գան- 
ձակեցի վարդապետը նրա մասին գրում է. 
«Առաքինի, զարմանալի վարուք, գործող 
պատոփրսւնացն Աստուծոյ...ի սուրբ ուխտեն 
Այրիվանաց... ի մանկական տիոցն արհա- 
մարհեալ զամենսւյն ինչ կենցաղոյս, յքեալ 
ղւսզգ ել զտուն, յանապատ տեղիււ բնակեր: 
Սիրէր առանձին լինել ա նզբաղապես խօսել 
ընդ Աստուծոյ, տուեալ զինքն ազգի-աղգի 
ճգնութեան, պահոց ել աղօթից, գետնա տա 
րած ա նկողնօք եւ անհանգիստ սւշխատու- 
թեամբ, շրջելով ի տեղւոջէ տեղիս, ել լուսա- 
ւորելով զպատսւհեալսն»: Անւխւնի այս վար
դապետը հեղինակություն էր և’ արևելյան 
վարդապետների, և' կիլիկյան Հա յա ստա նի 
վարդապետների համար: Կյանքի վերջին 
շրջանում Դառնեցի վարդապետը ուխտի է 
գնում Երուսաղեմ, կյանքի վերջին տարինե
րը անց է կացնում Հռոմկլայի Հայրապետա- 
նոցում, ուր նրան հրավիրել էր Կոստանդին 
U Բարձրբերդցի կաթողիկոսը (1221 — 1 2 6 7 ) :  
Այս փաստը ինքնին հաստատում է Հ ո վ հ ա ն 
նես Գառնեցու՝ անուրանալի հեղինակությու
նը նույնիսկ Հա յոց  կաթողիկոսի հաւէար: Կի- 
լիկիսւյում եղած ժամանակ Հովհա ննես 
վարդապետը սրտի ցավով ականատես է լի
նում կաթոլիկների ա զգա դա վ դո րծան հա
թյանը և պայքարում նրա նց դեմ, «որ կամե
ցան աղգէ ազգս փոխել եւ արհամերհեցին 
ւլւքի մկրտութիւն- ել եղեն Հ ո ռ ո մ  կամ Ֆ ռա նդ  
կամ Ասորի»:

Հովհաննես Գառնեցի վարդապետը իր 
անվիճելի վաստակն ունի նաև մեր Սաղմո
սարանի խմբագրման ու սրբագրման գոր
ծում: Միջնադարում Սաղմոսարանի շատ օ- 
րինակներ չկային: Եկեղեցիներում այն ան
գիր էր ասվում: Այդ պատճառով էլ բավա
կան փովտխության էր ենթարկվել Սաղմո
սարանդ բնագրի հետ համեմատված: Սաղ
մոսարանի սրբագրության առաջին պատիվը 
պատկանում է գիտնական, փիլիսոփա, բա
նաստեղծ, մանկավարժ, մատենագիր Հ ո վ 
հաննես Սարկավագ Իմաստասեր վարդա
պետին, որը ապրել է ԺԱ դարի վերջերում և 
ԺԲ դարի սկզբներում՛ Ժ Գ  դարում Հ ովհա ն
նես Գառնեցի վարդապետը աղավաղված 
Սաղմոսարանի մասին գրում է. «Յանհոգու- 
թենէ ոմանց եւ ի սղալագիր գրչւսց»— իմաս
տազուրկ էր դարձել սաղմոսի հայերեն բնա 
գիրը, մանավանդ որ « Հ ա յք  ի բերան սւռեսղ 
ասեն, վայրաբար քա հա նա յք ել ռամիկք ել 
մանկունք ել կոզեռք եւ հաւատատր կա
ն ա յք » :  ճիշտ գնահւստելով Սաղմոսարանի 
նոր խմբագրման անհրաժեշտությունը, մեկ
նում է Հա ղպ ա տի վանք, որտեղ ուսանել և 
ապրել էր մեծանուն Հովհա ննես Սարկավագ 
վարդապետը իրենից շուրջ մեկ դար առաջ: 
Երկար փնտրտուքից հետո Գառնեցի վար
դապետին հաջողվում է գտնել Հովհաննես 
Սարկավագ վարդապետի կողմից խմբսւդըր- 
ված Սաղմոսարանի օրինակը: Ձեռքի տակ 
ունենալով Սարկավագ վարդապետի կողմից 
խ մբա գրվա ծ Սաղմոսագրքի միակ օրինակը, 
ինքն այն համեմատում է ավելի հին օրի
նակների հետ և, վերջնական խմբագրման 
ենթարկելով, հանձնարարում է գրիչներին՝ 
բազմացնելու այն: Հովհա ննես Գառնեցի 
վարդապետի կողմից խ մբագրվա ծ Սաղմո
սարանը հայ մատենագրության մեջ մտել է 
որպես վերին աստիճանի հեղինակաւխր խըմ- 
բագրություն: Միջնադարում շատերն են ար
տագրում «Ի  յընտիր աւրինակէ Գ ա ռնեցա յ» 
Սաղմոսարանից:

Հովհա ննես Գառնեցի վարդապետը նաև 
բանաստեղծ էր, շարականագիր: Ն ր ա  գըր- 
չին են պատկանում հոգևոր երգեր, աղոթք
ներ, խրատական գործեր, որոնք կրոնա-բւս- 
րոյական բնույթից բացի, ունեն նա և կենցա
ղային, ճանաչողական ա րժեք: Հ ետ ա ք ր քրա 
կան են նրա խրատական գործերը հատկա
պես վանականությանը ուղղված մանավանդ. 
«Սբ. հօրն Յովւսնեսի Գառնեցոյ ասացեալ 
խրատ կրոնավորւսց» թուղթը, որի մեջ նա 
բացատրում է, թե ի՞նչ է բարին և ի՞նչը' 
մեղքը: Բարին, եզրակացնում է հեղինակը, 
բարին խորհե|, խոսել, վաստակել, տառապ
յալներին օգնեւ, դատաստանից վախենալ և 
այլն: Սրանք կւանավպւական կյանքի դրա-



44
Է Ջ Մ Ի Ա Ծ Ի Ն 1 9 Տ 2

կան կողմերն են: Ընդհակառակն'  մեղք է
ամբարտավանությունը, ծուլությունը, երդ
վելը, մարմին պարարելը, .եղբայրատեցու
թյունը, հիվանդին չայցելելը, «Մեղք է բարկ 
ծիծաղելն ել կատակ առնելն, դատարկաբա
նելն»:  Նույն այդ թղթում հորդորում է կրո
նավորներին մշտապես ղգաստ լինել, այլա
պես չարը մեղ կշեղի հոգևոր ճշմարիտ ճա
նապարհից:  «Ար՛դ, ով պատուակաե եղբայր, 
ղաւրացիր եւ քաջ  լեր», բայց պատվիրում ե 
նաև լինել խոնարհ, որովհետև «եթէ բուն 
իսկ ի գլուխ ել ի գագաթն ւսռաքինութեան 
ելանիցիս ել խոնարհութիւն ոչ ունիցիս, ո- 
չինչ օգտիցիս»:  Նույն այդ խրատում Հ ո վ 
հաննես Գառնեցի վարդապետը բացատրում 
է աղոթքի ժամերն ու կերպը և անմիջապես 
ավելացնում, որ կրոնավորի համար միայն 
աղոթքը բավարար չէ, «Զ ի  ոչ եթէ քաջաթռիչ  
արծիւն երկու թեւօքն միայն լոկ բարձրանա],  
այլ ունի փետուրս մանր ել մեծ, եւ ամենայն 
զօրութեսւմբն սփռեալ սլանայ ի բարձունս»:  
Աղոթքի հետ պետք են ուրիշ առաքինու
թյուններ ևս, «Պարտ է հանապազ գիրք 
կարդալ առտնին առանձինն զեղբօրն կա- 
րիսն կատարեա, կաբելով, կարկատելով, 
կախելով ղչուխայն ել զայլ տկարութիւնսն»:  
Ըստ Հովհաննես Գառնեցի վարդապետի ե- 
կեղեցական առաքինություններից պետք է 
լինի նաև խոնարհությունը, որովհետև «Թ է  
ղամենայն աւրէնս կատարես ել խոնարհու- 
թիւն չունիս, իզուր ել ընդ վայր աշխատիս, 
ել ոչինչ աւգտիս յամենայն բարեգործութ- 
եան քո, որպէս այն որ ի յալդ փչէ ել կամ 
ծակ կարաս ջուր արկանէ»:

Հովհաննես Գառնեցի վարդապետի ժա
մանակակիցն է մատենագիր,  բանաստեղծ,  
մանկավարժ Մխիթար վարդապետ Այրիվա- 
նեցին,  որը մեր մշակույթի պատմության մեջ 
ունի իր բացառիկ տեղն ու արժեքը:  Նշանա
վոր այս եկեղեցականը Հովհաննես վրդ. 
Գառնեցուց հետո գլխավորում է Գեղարդա 
վանքի վարդապետարանը և միևնույն ժամա
նակ զբաղվում հոգևոր ու գրական գործու
նեությամբ: Մխիթար Այրիվանեցի վարդա
պետի կյանքի մասին, դժբախտաբար,  քիչ  
բան է հայտնի: Դատելով իր ձեռքով գրված 
ժամանակագրությունից, որը վերջանում է 
1289 թվականով, և Գեղարդա վանքի նրա 
քարայրի ճգնարանի պատի հայտնի մեկ ար
ձանագրությունից, որը գրված է իր մահվա
նից մեկ տարի առաջ, 1288-ին, ՜երբ ինքը 
արդեն 67 տսդւեկան էր, Այրիվանեցոլ ծը- 
նընղյան թվականը կլինի մոտավորա
պես 1222 թվականը:

Մխիթար Այրիվանեցոլ ամենավաղ շրջա
նի ստեղծագործությունը համարվում է ճա
ռընտիրը (Մատենադարան,  ձեռ. J\r! 1500) ,

որն իր հարուստ բովանդակությամբ գնա
հատվում է ԺԳ դարի լավագույն ձեռագրե
րից մեկը: Այն հսկա մի թղթյա ձեռագիր է: 
Ունի 1113 թերթ, վերջից էջեր են պակասում' 
գրված հեղինակի ձեռքով:  ճառընտիրն իր 
բազմաժանր բովանդակությամբ գալիս է 
հաստատելու,  որ Մխիթար վրդ. Այրիվանե- 
ցու ժամանակ Գեղարդա վանքը պետք է որ 
ընդարձակ և հարուստ գրադարան ունենար 
և այսօրվա հասկացողությամբ գիտնական 
միաբաններ,  որոնց գործնական օգնությամբ 
հնարավոր է եղել Սի այդպիսի բազմաբո
վանդակ ժողովածու պատրաստել,  ինչպիսին 
Մխիթար Այրիվանեցի վարդապետի ճառըն
տիրն է: ճառընտիրը,  բացի Հին  և Նոր 
Կտակարաններից,  իր մեջ ունի նաև անվավեր 
գրքեր,  որոնց մեծ մասը այսօր գիտությանը 
հայտնի են Այրիվանեցոլ ճառընտրից,  կա 
մեր ժամագիրքն ու պատարագամատույցը,  
Փիլոն Եբրայեցու,  Գրիգոր Աստվածաբւսնի, 
Եվագրի և բաղում այլ ճառեր:

Այրիվանեցոլ երկրորդ գործը ժամանակա
գրությունն է, որի մեջ խոսում է հայկական, 
վրացական,  բյուգանդական, արաբական,  
սելջուկյան հոգևոր ու աշխարհիկ առաջ
նորդների մասին:  Այս գործում հետաքրքիր 
է պատմագրերի ցանկը, որոնց մեջ անուն
ներ կան, որ առայսօր գիտությանը հայտնի 
են միայն Այրիվանեցոլ ժամանակագրու
թյունից:

Այս գործի երկրորդ մասը Ս. Գրքի ժա
մանակագրությունն է, որը նույնությամբ կա 
մեր շատ մատենագիրների մոտ: Երրորդ
մասը վերաբերվում է հայ ժողովրդի և Հայ  
Եկեղեցու պատմությանը: Արժեքավոր է իր 
ժամանակաշրջանի քաղաքական ու կրոնա
կան դեպքերի շարադրանքը:

Այրիվանեցոլ մյուս կարևոր աշխատանքը 
Ստեվւանոս Սյունեցու վկայաբանությունն է, 
որը նա գրել  է Վայոց ձորի Թանւստյաց 
վանքի շինության տոնի առթիվ (12 73 —  
1279 թ թ . ) , որին ինքը ներկա է եղել որպես 
Պռոշյանց տան եպիսկոպոսը:

Ս՚խխ^ար Այրիվանեցին նաև բանաստեղծ 
է: Նրա գրչին են պատկանում մի քանի 
տասնյակ գանձեր և տաղեր, ինչպես նաև մի 
Գանձարան ժողովածու,  որի և' տեքստը, և' 
եղանակավորումը հենց իրենն են: Այս Գան
ձարան ժոզովածուն տեսնելու և ընդօրինա
կելու էին գալիս Հայաստանի տարբեր վան
քերից և դրչակենտրոններից:

Երախտավոր այս մեծ վարդապետի գրչին 
է պատկանում նաև ծիսական Մաշտոցի մեջ 
մտած «Նորակերտ գիր օրհնելու» կանոնը, 
որի համար նա հորինել է հատուկ աղոթք և 
գանձ:  Գանձում գիրքը ներբողվում է որպես 
հարսի (եկեղեցու) զարդարանքի մասեր.

«Խնդա  խորանդ լուսոյ, խորհրդարանդ Աս- 
ւոուծոյ, Ընկալ ւլընծայս խորհրդոյ '  Զգիրս 
աւրինաց հւսւատոյ»:  Կամ նույ՛ն կանոնի 
համար գրված աղոթքը,  որի մեջ հեղինակր 
արտահայտել ե իր և ժամանակակիցների 
պաշտամունքը հայ գրքի,  նրա նշանակու
թյան, նրա կատարելիք հրաշքի մասին մեր 
ժողովրդի կյանքում: Աղոթում խնդրում է օրհ
նել «ղնիւթ մելանիս ել գրչութիւն գրչինս.. .  
ղստացօղս ել ղգրօղս,  ղկազմօղս. . .  ղնիւթ 
կտաւոց եւ վարշամակաց սոցա.. .  ղտախտակ 
տառիս ել պահարանին. . .  ղկաշի կազմի սո
րա եւ զսեկ շարագարի.. .  զնիւթ պղնձոյ,  ըւլ- 
մարգարտաց'  արտաքին զարդու»  և այլն: 
ժամանակակիցների  և հետնորդների համար 
Մխիթար Այրիվանեցի վարդապետը մեծ հե
ղինակություն էր ոչ միայն որպես աղոթող 
ճգնավոր,  այլ նաև մեծ մանկավարժ ու բա
նաստեղծ:  Երւսխտաշւստ այս մեծ վարդա
պետի մահվանից շատ հետո, երբ Հայաս
տանի տարբեր վարդապետարաններում ար
դեն կային Մկրտիչ և Հովհաննես  Երզնկա- 
ցիներ (ԺԳ դ ա ր ) , Խաչատուր Կեչառեցի 
(ԺԳ— ԺԳ  դ դ . ) , Կոստանդին Երղնկացի 
(Ժ Գ — Ժ Գ  դ դ . ) , Ֆրիկ (Ժ Գ — Ժ Գ  դդ.)  , Առա

քել  Սյունեցի (ԺԳ— ԺԵ դ դ . ) , Հովհաննես 
Թլկուրանցի (ԺԳ— ԺԵ դդ.) և շատ ուրիշ
ներ, որոնցից շատերը հաճախ գալիս էին 
Գեղարդա վանք ոչ միայն աղոթելու, այլ 
նաև տեսնելու և սովորելու մեծ Այրիվանե- 
ցու թողած գրավոր ժառանգությունից:  ԺԳ 
դարի տաղասացներից Գրիգոր Խլաթեցի 
վարդապետը իր բանաստեղծություններից 
մեկում գրում է.

«ԶԱյրի վանուց անուն լըւեալ,
Ընտիր գանձուցըս (Մխիթարայ)

հանդիպեալ:
Եւ յայնմ աւրէ ցանկացեալ,
Տեսլեան տեղւոյս ես տառապեալ»:

Դժբախտաբար,  Գեղարդա վանքում Հ ո վ 
հաննես և Մխիթար վարդապետների սկսած 
լուսավորական ու մշակութային գործը ար
ժանավոր շարունակողներ չունենալու պատ
ճառով ԺԳ դարի մշակութային կյանքը վեր
ջանում է Մխիթար Այրիվանեցի վարդապե
տով: Դրանից հետո շուրջ մեկ և կես դար 
դարձյալ ամոլության շրջան է նկատվում Գե
ղարդա վանքում:

ԺԾ դարի Գեղարդա վանքի մշակութային 
կյանքի վերաղարթոնքը կապվում է Սիմեոն 
Այրիվանեցի րաբունապետի մշակութային 
գործունեության հետ: Գեղարդա վանքում
գրված մի ձեռագիր Հայսմավուրքի հիշա
տակարանում Սիմեոն րաբունապետի մասին 
ասվում է. «Աստուածահաճոյ  ել արդիւնական

ել Մեծ վարդապետն Հայոց Սիմէոն, որ յսւյ- 
նըմ ժամանակի ւիայլէր ի մէջ եկեղեցւոյ իբ- 
րեւ ղսւրեգակն»:  Սիմեոն Այրիվանեցի վար
դապետը ծագումով Տաթևից էր: Աշակերտել 
էր Գրիգոր Տաթևացի վարդապետին:  Ուս
ման ընթացքը ավարտելուց հետո հաստաւտ- 
վում է Գեղարդա վանքում և իրեն ամբողջո
վին նվիրում մանկավարժական աշխատան
քին:  Անխոնջ այս եկեղեցականի մանկավար
ժական գործունեության մասին ձեռագրերից 
մեկի հիշատակարանում ասվում է այսպես. 
«Բաղում կրօնաւորս և աշակերտեալ ման
կանս եկեղեցւոյ,  ժողովեալ (ուսուցանել ղհին 
ել ղնոր Մատեան աստուածաշունչ գրոց 
ղնուրբս եւ ղարտաքին վփլիսոփայութիւն 
ամս տասն»:  Թե որքան ձեռագիր մատյան
ներ են գրվել կամ արտագրվել «Արիաջան և 
ք ա ջ»  րաբունապետի կողմից, դժվար է ասել, 
բայց այսօր նրա անունով մեղ են հասել մի 
շարք ձեռագրեր,  որոնցից երեքը'  մի Աստ
վածաշունչ,  մի ճառընտիր (տոնական) և 
մի Հայսմավուրք:  Սիմեոն վրդ. Այրիվանե- 
ցին, հաստատվելով Գեղարդա վանքում, դը- 
րանք նվիրում է վանքի Մատենադարանին:  
Ձեռագրերը,  որոնք պահվում են Ս. Մեսրոպ 
Մաշտոցի անվան Մատենադարանում,  հա
մարվում են հայ գրչության արվեստի լավա
գույն գործեր:  Թե որքան հեղինակություն է 
ունեցել Սիմեոն Այրիվանեցին 'Գեղարդա 
վանքի միաբանության մեջ, հաստատում է 
նրա անունով արձանագրությունը, որը գըւո ֊  
նըվում է Պապաքի և Ո-ուղաքանի վիմափոր 
ժամատան ձախ դասի պան վրա.

«Սուրբ նշան Տէրունական
Սիմէոն Վարդապետին լեր պահապան,
Հոգոյ  նորսդ պատսպարան
Եւ յանցանացն  քաւարան,
Որ ետ պարգեւս անանցական
Եկեղեցւոյս սուրբ Գեղարդեան. . . » :

ԺԵ դարում, բացի Սիմեոն րաբունապե- 
տից, Ս. Գեղարդա վանքում հիշվում է նաև 
Գալուստի և Սիրամարգի որդի Մատթեոս 
քահանան,  որ աշակերտել էր Սիմեոն րաբու ֊  
նապետին և հետագայում հռչակվել որ
պես քաջ քարտուղար:  Այս համեստ քահա
նայի ձեռափ՝, գրվում և արտագրվում են մի 
շարք ձեռագիր մատյաններ:  1447 թվակա
նին նա գրում է մի Շարակնոց,  որը արտա
գրված էր «Ի լալ ել յընտիր օրինակէ առա
ջին իմաստնոց ել վարժապետաց Սիսոյ» 
(Բեռլին, արքւաական մատենադարան,  

X? 3 7 ) ,  Գարեգին կթղ. Հովսեփյան,  Խաղ- 
բակյանք կամ Պռոշյանք հայոց պատմու
թյան մեջ, Բեյրութ, 1969,  էջ 2 1 7 ) :  1452 թ. 
Մատթեոս քահանան գրում է մի այլ Շա-

րւսկնոց ևս (Մատենադարան, ձեռ. Ar“ 3 4 0 2 ) '  
արտագրված հռչակավոր (սլկեցի օրինակից 
(Գրիգոր Խուփ անունով) : Բաւլմւսբեղուն

այս գրչից մեզ է հաււել 1459 թվականին 
ավարտած ս՛ի ճաշոց (Մատենադարան,  ձեռ. 
M 6272)  և մի շքեղ Հայսմավուրք (Մատե
նադարան, ձեռ. JMi 6244)  : ԺԵ դարից Ս. 
Գեղարդա վանքի մատենադարանից մեզ է 
հասել նաև մի ձեռագիր Մաշտոց'  գրված 
1458 թ. (Մատենադարան, ձեռ. .Ni 1027) և 
մեկ Հայսմավուրք'  գրված 1488 թ. (Մատե
նադարան, ձեռ. .Ni 4859 )  : Մատթեոս քա 
հանան այլ ձեռագրեր ունի ընդօրինակած 
Ծղվարդա և Մեդուանց Անապատներում ևս: 
Մատթեոս քահանան նաև գրչության ուսու
ցիչ էր: Նրա աշակերտներից Հովհաննեսը 
Այրիվանքում, Ստեվւանոսը' Հւսվուց թա
ռում, զբաղվում են գրչությամբ:

ԺԵ դարում Գեղսւրդա վանքում հայտնի 
են Գավիթ և Հովհաննես եպիսկոպոսներ, 
Հովհաննես վարդապետ, Հովհաննես աբե
ղա, Գրիգոր և Ստեփանոս գրիչները:  Գե- 
դարդա վանքի հետ էր կապված նաև ԺԵ 
դարի նշանավոր մանրանկարիչ Ստեւիանոս 
Առինջեցին: Հիշվում են բազմաթիվ թուղթ 
կոկոզներ, գրիչներին օգնողներ,  կազմող
ներ և այլն: Գեղարդա վանքի սաներից ո- 
մանց հանդիպում ենք հարևան Հւսվուց 
Թառ, Աղշոց վանք,  Մանուելի Անապատ 
գրչակենտրոններում,  որոնք հաճախ դիմում 
էին Գեղարդա վանքի գրիչներին ու Մատե
նադարանին'  սովորելու և օգտվելու կարևոր 
ձեռագրերից:

Ժ Զ — ժ է  դարերից մեզ ոչինչ չի հասել: 
Ժ Ը  դարից մեզ է հասել մի ժողովածու'  գըր- 
ված 1707 թ. (Մատենադարան,  ձեռ. 
■NT» 1796) :

Գեղարդա վանքը,  մեր մյուս վանքերի 
նման պատմության դժնդակ պայմանների 
բերումով, հաճախ ենթարկվել է թալանի ու 
կողոպուտի: Վայրագ նվաճողները մի քանի 
արծաթի համար ոչ միայն մորթազերծ էին

անում տասնյակ ու հարյուրավոր անմեղ 
վանականների,  այլև գերեվարության ու շատ 
հսւճախ էլ խարույկի ճարակ դարձնում մես
րոպատառ մեր սրբազան մատյանները:  
Հաշվի առնելով Գեղարդա վանքի անապա
հով վիճակը Ժ Թ  դարի սկզբում թալանված 
վանքի վերջին ձեռագրերը տեղաւիոխվոա՜ 
են Մայր Աթոռի ձեռագրատուն:  Գուցե այդ 
է պատճառը, որ այսօր Գեղարդա վանքից 
այդքան քիչ  ձեռագիր մատյաններ են հասել 
մեղ, որոնց մի մասը մեծ խնամքով պահվում 
և ուսումնասիրվում է Ս. Մեսրոպ Մաշտոցի 
անվան Մատենադարանում:  Մյուս մասը աշ
խարհի տարբեր հավաքածուներում է գըտ- 
նըվում, որոնց հանգամանալից ուսումնասի
րությունը, անկասկած, կհարստսւցնի Գե
ղարդա վանքի մշակութային կյանքի պատ
մությունը և կարժեքավորի նրա տեղը հայ 
մշսւկու]]3ի ընդհանուր գանձարանում:

Ս. Գեղարդա վանքի մշակութային կյան
քի համառոտ այս ակնարկը թերի կլիներ, 
եթե չասվեր նաև, որ Լուսավորչի Գահը 
բարձրանալուց միայն երկու տարի հետո, 
1868 թվականին,  լուսահոգի Գևորգ Դ մե
ծագործ կաթողիկոսը առաջին անգամ հնա
րավորություն ունեցավ ամառային հանգստի 
գնալու Ս. Գեղարդա վանք:  Իր ւսյցելությւսն 
առթիվ, տեսնելով դպրոցական գործի ան
մխիթար վիճակը, հրամայում է մոտակա 
գյուղի երեխաների համար վանքում հիմնսւ- 
դրել մի դպրոց,  որտեղ մինչև Ի դարի ըս- 
կըզբները ուսանում էին հատկապես Գողթ 
գյուղի երեխաները:

Հպարտորեն կարող ենք ասել, որ Ս. Գե
ղարդա վանքի դպրոցն ու վարդապետա
րանը, մեր մյուս վարդապետարանների ու 
դպրոցների հետ, անցյալում լավագույնս 
կատարեցին իրենց առջև դրված պետա
կանությունից զուրկ մեր ժողովրդի հոգևոր- 
լուսավորական և մշակութային ծանր, բայց 
պատվաբեր գործը:


